BORRADOR REGULAMENTO DO PROGRAMA XANTAR NA CASA
DO CONCELLO DE NARON

FUNDAMENTACION

O Estatuto de Autonomia de Galicia encomenda no seu artigo 4.2 aos poderes publicos
de Galicia a obriga de promover as condiciéns para que a liberdade e a igualdade do
individuo e dos grupos en que se integran sexan reais e efectivas, debendo remover os
atrancos que impidan ou dificulten a sua plenitude e facilitando a participacion de todos
os galegos e galegas na vida econdmica, cultural e social; e no apartado 23 do artigo
27 atrible a Comunidade Auténoma de Galicia, con caracter exclusivo, competencia en
materia de asistencia social.

A Lei 7/1985, do 2 de abril, reguladora das bases de réxime local, establece no seu
artigo 25.2.e) que o municipio exercera como competencia propia, nos termos
establecidos na lexislacion do Estado e Comunidades Auténomas, a avaliacion e
informacion de situaciéns de necesidade social e a atencién inmediata a persoas en
situaciéns ou risco de exclusion social, sendo competencia en todo caso, segundo
establece o artigo 26.1.c) para os municipios con poboaciéon superior aos 20.000
habitantes.

A Lei 13/2008, do 3 de decembro, de servizos sociais de Galicia, no seu artigo 4,
establece que os principios dos servizos sociais rexeranse, entre outros, polos principios
de universalidade, prevencién, accion integral e personalizada, autonomia persoal e
vida independente, integracion e normalizacién, coordinacion e planificacion,
descentralizacion e proximidade e calidade de vida. Ademais, no capitulo Il da lei faise
referencia ao catalogo de servizos sociais, e concretamente no artigo 20 definense os
servizos e actuacions de natureza material ou tecnoldxica, contemplando dentro destes,
no punto d) o servizo de axuda no fogar, e no punto g) a manutencién, xa sexa en locais
de atencion colectiva ou no propio domicilio da persoa usuaria.

Seguindo coa Lei de servizos sociais de Galicia, o artigo 29.1, modificado pola Lei
8/2016 de 8 de xullo, contempla as "formas de prestacion dos servizos sociais”,
establecendo que os servizos sociais seran prestados polas administracions publicas
galegas a través das seguintes féormulas: a) xestién directa; b) xestién indirecta no marco
da normativa reguladora dos contratos do sector publico; c¢) mediante réxime de
concerto social previsto na lei; d) mediante convenios con entidades sen animo de
lucro.

Na Orde do 22 de xaneiro de 2009, pola que se regula o servizo de axuda no fogar, xa
se fai referencia no artigo 3.2.c) que un dos obxectivos do servizo de axuda no fogar é
favorecer e potenciar a autonomia persoal no propio domicilio; e no artigo 4.1.c)
establece como unha das atenciéns de caracter basico a preparacién de alimentos,
podendo ser facilitado este tipo de servizo por programas especificos de alimentacion a
domicilio.

Dende o Servizo Sociocomunitario detectouse un crecente niumero de persoas en
situacion de dependencia que viven soas, ou que pasan parte do dia soas. Esta
situacion, en moitos casos repercute nunha mala alimentacion unida és perigos que
supon a elaboracion das comidas (gas, cocifia de lefia, auga quente...) ou mesmo a
realizacién da compra. Ademais, na maioria dos casos non existe variedade nin calidade
nos alimentos influindo negativamente na sta saude, ao non coidar axeitadamente as
suias necesidades nutricionais.



O Concello de Naroén incorporouse ao Consorcio Galego de Servizos de Igualdade e
Benestar por medio de convenio asinado en data 23 de outubro de 2006, e manifestou
a sua vontade de formar parte da implantacion do programa “Xantar na Casa”. En base
a isto, e co fin de continuar no desenvolvemento do citado programa no noso concello,
ambas partes asinan en data 30-12-2020 un novo “Convenio de colaboracion
para o desenvolvemento do Programa Xantar na Casa”, concibindo este programa como
un servizo de atencién aos colectivos de persoas maiores e persoas en situacion de
risco de exclusion coa finalidade de mellorar a sua calidade de vida, prestando un apoio
dentro do propio domicilio, no que se atopan cunha serie de limitaciéns e que lles impide
ter unha adecuada cobertura alimenticia.

Este servizo proporciona a posibilidade de complementar o servizo de axuda no fogar
que presta o Concello de Narén, e atender as necesidades relacionadas coa
alimentacion de persoas maiores e colectivos de risco de exclusion social que precisen
do servizo, e asi manter ao maximo a propia capacidade de independencia e autonomia,
posibilitando a permanencia nos seus propios fogares nunhas condiciéns aceptables,
prestar mais atencion e coidados as persoas que 0 precisen no seu propio contorno,
evitar o desarraigo ou retardar posibles institucionalizaciéns.

En base a ese convenio de colaboracion entre o Concello de Narén e o Consorcio
Galego de Servizos de Igualdade e Benestar, elaborase o presente regulamento.

TITULO |
DISPOSICIONS XERAIS

Artigo 1.- Obxecto e ambito de aplicacion

1. O programa “xantar na casa” articllase a través da xestion por parte do Consorcio de
Servizos de Igualdade e Benestar Social, en colaboracién coa Conselleria de Politica
Social e co Concello de Narén, a través dun convenio de colaboracion.

2. E obxecto do presente regulamento establecer o procedemento para a concesion do
servizo de xantar na casa as posibles persoas beneficiarias do Concello de Nardn.

Artigo 2. Finalidade

O programa “Xantar na casa” € un servizo de comida a domicilio que pretende facilitar
e garantir unha alimentacién equilibrada e de calidade, adaptada as necesidades das
persoas maiores e/ou dependentes, con déficits de autonomia persoal, ou en situacion
de exclusion social, ademais de cubrir as necesidades basicas relacionadas coa compra
ou elaboracion de menus.

Artigo 3. Obxectivos

1. O obxectivo principal € mellorar o nivel de benestar e de calidade de vida das persoas
beneficiarias, e tamén das suas familias, manténdoas no seu contorno comunitario e
retardando ou evitando a institucionalizacion.

2. Os obxectivos especificos son:

a) Proporcionar as persoas beneficiarias unha alimentacion de calidade e
nutritiva, atendendo os casos de xeito individualizado e profesional.

b) Evitar o deterioro da calidade de vida das persoas beneficiarias por teren unha
dieta inadecuada.



c) Previr situacions de risco que se poidan producir no proceso de preparacion e
elaboracion da comida.
d) Facilitar un recurso de apoio a conciliacién da vida familiar e laboral.

TiTULO Il
PERSOAS BENEFICIARIAS

Artigo 4. Persoas beneficiarias

Poderan ser beneficiarias do programa “xantar na casa” as seguintes persoas:
a) Persoas maiores de 60 anos, que tehan limitada a sUa capacidade de
autonomia persoal, e sen de rede de apoio que puidese suplir tal situacion.

b) Persoas dependentes, que carezan de apoio familiar, e que requiren de axuda
para a preparacion de alimentos.

c) Persoas menores de 60 anos en situacion de exclusién social, tecnicamente
avaliada polos servizos sociais e sempre que se estea intervindo desde outro programa
para resolver a sua situacién de exclusion.

Artigo 5. Requisitos
a) Residir e estar empadroado/a no Concello de Naron.

b) Presentar unha situacion de dificultade para desenvolver axeitadamente o
proceso de compra, preparacion e elaboraciéon de comidas.

c) Carecer de posibilidades persoais e familiares para cubrir axeitadamente esta
necesidade. Se a persoa solicitante € dependente non solo para a preparacion e
elaboracion dos menus, sendn para inxerir 0s mesmos, requirirase para a prestacion do
servizo o compromiso de colaboracién dalgunha persoa relacionada coa solicitante ou,
0 acceso a un servizo complementario.

d) Ter cubertas as demais necesidades basicas (hixiene, habitabilidade...). En
ausencia desta condicién deberan exercerse previamente outro tipo de medidas para
emendala, para que o servizo poida ser prestado.

TiTULO 1l
XESTION E PROCEDEMENTO DE CONCESION

Artigo 6. Forma, lugar e prazo de presentacion solicitudes

1. A persoa interesada no servizo de “xantar na casa” debera de presentar a solicitude
individual conforme ao modelo establecido no Anexo |, que debera de ir acompafada
da documentacion especificada no artigo 7.

2. A solicitude podera presentarse de forma presencial no Rexistro Xeral do Concello de
Narén, a través de sede electronica, ou por calquera dos medios contemplados no artigo
16.4 da Lei 39/2015, de 1 de outubro, de Procedemento Administrativo Comun das
Administracions Publicas.

3. O prazo de solicitudes estara aberto todo ano.



Artigo 7. Documentacion
A solicitude debera ir acompanada da seguinte documentacion:

a) Documento de identidade da persoa solicitante, e/ou do representante legal
ou gardador de feito.

b) Copia do certificado de grao de discapacidade, de ser o caso
c) Copia do certificado do grao de dependencia, de ser o caso.

d) Informe médico de atencién primaria selado e correctamente cumprimentado
conforme ao modelo establecido no Anexo Il (imprescindible cubrir o tipo de dieta
recomendada).

e) Xustificantes dos ingresos econdmicos: teranse en conta o0s ingresos
mensuais netos da persoa solicitante e da unidade familiar ou de convivencia.

Se entende aos efectos deste regulamento por unidade de convivencia, a formada por
todas as persoas que conviven no mesmo domicilio e tefian lazos de parentesco por
consanguinidade ou afinidade ata o 2° grao. As rendas de tédolos familiares teran
consideracion de rendas computables, entendéndose neste caso por renda persoal a
renda per capita calculada cos ingresos de tddalas persoas que conforman a unidade
de convivencia.

Debera achegarse:

a) Xustificante de pensidons mensuais (viuvez, orfandade, non contributiva,
IMV...) ou calquera outros ingresos (rendementos de traballo, prestaciéns de
desemprego...) correspondentes ao ano no que se formula a solicitude.

b) Xustificante doutros ingresos, de ser o caso.

c) Autorizacion de domiciliacién bancaria conforme ao modelo establecido no
Anexo lll, asinada pola persoa interesada e selada pola entidade bancaria.

d) Compromiso de contrato das persoas beneficiarias do servizo “Xantar na
casa” conforme ao modelo establecido no Anexo IV.

e) outros documentos que poidan ser determinantes para a valoracion do
expediente.

Artigo 8. Procedemento para a concesién do Servizo.

1. Presentada a solicitude conforme ao establecido no artigo 6 sera Servizos
Sociais quen reciba e instrua o expediente.

2. No caso de que a solicitude estivera incompleta, e non reunira os requisitos
necesarios para a suUa tramitacidon, requirirase a persoa solicitante para que, de
conformidade co disposto no artigo 68.1 da Lei 39/2015, de 1 de outubro, de
Procedemento Administrativo Comun das Administracions Publicas, no prazo de 10 dias
emende os defectos e/ou achegue os documentos preceptivos, con indicaciéon de que,
de non facelo asi, entenderase que desiste do seu pedimento, previa resolucion ditada
nos termos previstos no artigo 21 de dito texto legal.

3. O Servizo Sociocomunitario do Concello de Narodn realizara cantas actuacions
estime necesarias para a determinacion, cofiecemento e comprobacién dos datos



presentados pola persoa solicitante, avaliando as solicitudes segundo os requisitos e
criterios establecidos no presente regulamento.

4. A unidade de traballado social elaborara un informe social conforme ao modelo
establecido no Anexo V, emitindo proposta de concesion ou denegacion de
incorporacion ao servizo, que sera elevada ao 6rgano competente para a posterior
resolucion, que debera axustarse necesariamente as caracteristicas establecidas no
presente regulamento.

5. A resolucion que aprobe a proposta de incorporacion ao servizo de xantar na
casa das persoas beneficiarias sera remitida ao Consorcio conforme ao modelo
establecido no Anexo VI do programa de Xantar na Casa.

6. A prestacion do servizo quedara supeditada en todo momento a existencia de
prazas dispofiibles. Unha vez cubertas todas as prazas existentes, as solicitudes con
informe favorable de incorporacién ao servizo pasaran a unha lista de agarda segundo
os criterios establecidos no presente regulamento.

7. A prestacion do servizo obxecto deste regulamento supeditarase ao numero
de prazas conveniadas polo Consorcio, en funcion das dispofiibilidades orzamentarias
e da capacidade de xestién do servizo, e a continuidade do programa xantar na casa.

Artigo 9. Resolucién e notificacién

1. De acordo co artigo 21.1.s) da Lei 7/1985, de 2 de abril, reguladora das bases
de réxime local, as solicitudes de este recurso seran resoltas pola alcaldia, ou érgano
en quen delegue, concedendo ou denegando o servizo solicitado, ou incluindo a
solicitude na lista de agarda, no caso de reunir os requisitos e non haber praza
disponible.

2. A resolucién adoptada, debidamente motivada, sera notificada as persoas
interesadas no domicilio que figure no expediente a efectos de notificacions. A falta de
resolucion expresa en prazo implicara a desestimacion da solicitude, ser prexuizo do
indicado no artigo 24 da Lei 39/2015, de 1 de outubro, do Procedemento Administrativo
Comun das Administraciéons Publicas.

3. A resolucion ditada pora fin a via administrativa e contra a mesma cabera
interpor ben recurso contencioso - administrativo, ou ben, potestativamente e con
caracter previo a este, recurso de reposicién ante o mesmo 6rgano que a ditou. A
presentacion do recurso de reposicidon podera efectuarse no prazo dun mes, segundo o
sinalado no artigo 124 da Lei 39/2015, de 1 de outubro, do procedemento administrativo
comun das administracions publicas. A interposicion do recurso contencioso
administrativo podera efectuarse no prazo de dous meses, segundo o indicado no artigo
46 da Lei 29/1998, de 13 de xullo, reguladora da Xurisdicion Contencioso -
administrativa.

Artigo 10.- Derivacion e coordinacion co Consorcio
1. Tras aresolucién de concesion por parte do 6rgano competente, o Concello de Narén

comunicara os datos da persoa interesada ao Consorcio conforme ao modelo
establecido no Anexo VI, tal e como se indica no artigo 8.5.



2. O Concello de Narén agardara a que o Consorcio comunique a data da primeira visita
ao domicilio, e a comunicacion do inicio de reparto dos xantares, sendo
responsabilidade do Consorcio comunicar o inicio da prestacion do servizo:

a) A empresa adxudicataria, que iniciara o servizo nos 10 dias naturais
seguintes.

b) A persoa beneficiaria.

¢) Ao Departamento do Servizo Sociocomunitario do Concello de Narén.

3. No caso de modificaciéns, baixa voluntaria, definitiva ou temporal, os servizos sociais
municipais comunicaran ao Consorcio as variaciéns oportunas para o reparto de
xantares, segundo os modelos establecidos no convenio de colaboracién asinado.

TiTULO IV
CRITERIOS DE VALORACION DE PRIORIDADE DE ACCESO AO SERVIZO

Artigo 11. - Unha vez comprobado que as persoas solicitantes compren cos requisitos
estipulados nos artigos 4 e 5, realizarase a baremacion da solicitude en base aos
seguintes aspectos:

- Unidade de convivencia

- Existencia de membros da rede de apoio

- Vivenda

- Situacién econémica

- Necesidades de Alimentacion

- Actividades relacionadas coa programacién e preparacién das comidas

- ldoneidade do recurso

Unha vez realizada a baremacion tendo en conta o estipulado no punto anterior,
procederase a seleccion das persoas beneficiarias.

TiTULO V
DEREITOS E OBRIGAS DAS PERSOAS BENEFICIARIAS

Artigo 12. - Dereitos das persoas beneficiarias

1. Acceder 6 servizo e recibilo sen discriminacion por razéon de raza, sexo, relixion,
ideoloxia o calquera outra condicién ou circunstancia persoal ou social. As persoas que
padezan algunha discapacidade gozaran da proteccién que lles atribUe a lei e, en todo
caso, a prestacion deste servizo garantira a sua plena integracion.

2. A consideracion no trato debido a dignidade da persoa, por parte do persoal do
servizo.

3. O tratamento confidencial dos datos de seu historial sanitario e social de acordo co
disposto no regulamento (UE) 2016/279 do Parlamento Europeo e do Consello sobre
proteccion de datos de caracter persoal e demais disposicions de aplicacion.

4. A formular reclamacions e presentar suxestions.

5. A recibir unha informacién clara e completa sobre a organizacion do servizo e sobre
as posibles modificaciéns sobrevidas.

6. A cofecer a situacion do expediente.

7. A deixar de usar o servizo por vontade propia.

Artigo 13.—Deberes das persoas beneficiarias



1. Informar ao traballador/a social do Concello de Narén dos cambios da sua situacion
social, economica, sanitaria e persoal que poidan dar lugar a modificaciéns na
prestacion do servizo, achegando a correspondente documentacién cando proceda.

2. Cumprir as normas sobre o acceso, seguimento e utilizacién deste servizo, recollidas
no presente regulamento.

3. Colaborar na medida das suas posibilidades no desenvolvemento adecuado do
servizo, en funcidn das suas capacidades e nas formas acordadas en cada caso.

4. Respectar a dignidade persoal e profesional das persoas que prestan o servizo, asi
como respectar os limites das suas obrigas laborais.

5. Coidar do material e electrodomésticos cedidos pola empresa distribuidora, sendo
responsables dos danos e prexuizos que por accion ou ben por omisiéon causen na
operatividade do servizo e nos seus utensilios.

6. En caso de suspension ou extincion do servizo, a persoa beneficiaria ten a obriga de
devolver o material cedido en depdsito pola empresa adxudicataria.

7. Aboar a cota mensual fixada para este servizo nos dez primeiros dias de cada mes.

8. Asinar o compromiso de contrato (Anexo V) para autorizar o acceso a vivenda do
persoal repartidor do servizo, e comprometéndose a atender e realizar as indicaciéns
que sobre o mesmo se lle faciliten.

Debera encontrarse no domicilio os dias de reparto de menus; en caso contrario,
comunicara coa suficiente antelacién un domicilio alternativo de entrega. No caso de
que a persoa beneficiaria non o0 comunique en tempo e forma, e se intentase a entrega
dos menus no seu enderezo, a persoa beneficiaria aboara os menus realizados ata a
data do feito.

] TiITULO VI )
CAUSAS DE SUSPENSION, MODIFICACION OU EXTINCION DO SERVIZO

Artigo 14. — Suspension ou modificaciéon do Servizo
1. A suspension temporal efectuarase nos seguintes supostos:

a) Ausencia da persoa beneficiaria do seu domicilio: por vacacions, viaxes, ou
ingreso temporal en centros sanitarios/residenciais por un tempo inferior a 45 dias. Este
prazo poderase ampliar se esta convenientemente xustificado.

b) Cambio de domicilio no mesmo municipio, mentres non se realice a nova
valoracion social.

2. Con caracter xeral, a modificacion das circunstancias tidas en conta para a concesion
do servizo poderan dar lugar a cambios nas condicidons da prestacion nas que fora
concedida inicialmente. Os cambios circunstanciais en calquera caso, deberan
reflectirse no expediente individual e seran comunicados pola traballadora social de
referencia conforme ao Anexo IX do presente regulamento.

Artigo 15.- Extinciéon do Servizo
Son causas de extincion do servizo:
a) Falecemento da persoa beneficiaria.

b) Renuncia voluntaria da persoa beneficiaria ou do representante legal, titor ou
gardador.



¢) Incumprimento reiterado do pagamento dun maximo de duas cotas establecidas do
servizo.

d) Incumprimento reiterado da normativa e das condiciéons establecidas para a
prestacion do servizo.

e) Ausencia reiterada do domicilio, sen avisar con antelacion e/ou xustificar a ausencia
durante nos dias de reparto dos menus.

f) Ausencia do domicilio superior a 45 dias, sempre que esta non este convenientemente
xustificada.

g) Cambio de domicilio a outro concello.
h) Modificaciéon das causas que deron lugar a concesion do servizo.
i) Ingreso nun centro residencial con caracter definitivo.

j) Ocultamento ou falsidade dos datos que foron tidos en conta para a concesién do
servizo.

k) Cese do Programa.

[) Outras non reflectidas anteriormente e que impidan o normal desenvolvemento do
servizo.

Artigo 16.- Procedemento nas baixas e suspensions do servizo.

1. No caso de baixa voluntaria ou suspension/baixa temporal do servizo, a persoa
beneficiaria debera comunicalo a unidade de traballado social de referencia do Concello
de Narén cunha antelacion de 15 dias naturais, conforme aos modelos establecidos nos
Anexos VIl e VIII.

2. No caso da suspensién temporal, concretarase sempre que sexa posible a duracion
prevista da ausencia, que non podera superar os 45 dias naturais agas motivos
convenientemente xustificados.

3. A unidade de traballo social correspondente emitira o correspondente informe social
que reflicta as causas da baixa ou suspension. O informe sera elevado ao érgano
competente e a resolucion sera notificada a persoa interesada, e comunicada ao
Consorcio.

TiTULO VI
FUNCIONAMENTO DO SERVIZO
Artigo 17.- Funcionamento do servizo
1.Inicio

Ao comezo do servizo comprobarase, por parte da empresa contratante, que as persoas
beneficiarias do servizo dispofian de microondas, frigorifico, enxoval e calquera
elemento adecuado para a preparacion e consumo dos xantares. No suposto de que as
persoas beneficiarias non dispofian de microondas ou frigorifico que se adapte as



necesidades do servizo, pofierase a disposicion dos mesmos un microondas ou
frigorifico en réxime de deposito.

2. Entrega dos xantares

1.0s xantares entregaranse nun unico dia & semana. As persoas beneficiarias do
programa recibiran no seu domicilio un maximo 7, e un minimo de 5 bandexas
diferentes, co xantar para cada dia da semana, durante o periodo en que se atope de
alta no servizo.

2. En caso de ausencia do domicilio, a entrega poderase efectuar nun domicilio
alternativo fixado para este efecto pola persoa beneficiaria; debera ser un domicilio
proximo ou contiguo ao da persoa beneficiaria.

3. Distribuciéon dos xantares

1. A distribucion dos xantares organizarase en barquetas individuais de
polipropileno apto para rexenerar en microondas e autorizado para estar en contacto
cos alimentos, que incluirdn no seu interior, primeiro prato, segundo prato e sobremesa.
Os menus seran completos e equilibrados, variados e adaptables as necesidades das
persoas usuarias, aos gustos e habitos asi como a gastronomia local e & época do ano.

2. O transporte dos menus ata o domicilio das persoas beneficiarias do
programa, realizarase en vehiculos adaptados mantendo a temperatura e a refrixeracion
imprescindible.

3. O horario de entrega dos xantares sera preferentemente de 09.00 da mafia a
14.30 da tarde, coas variacions horarias necesarias consonte ao servizo. Comunicarase
a cada unha das persoas beneficiarias o dia de entrega e a hora aproximada.

4. O persoal repartidor ensinara a persoa beneficiaria ou a persoa responsable
da preparacion das comidas o procedemento correcto para preparar os alimentos, de
retirar as comidas caducadas e revisar a temperatura do frigorifico. lgualmente
informara e asesorara a persoa beneficiaria naquelas cuestions e dubidas que presente
respecto ao servizo.

4. Menus
1. Os mendus incluiran:

Primeiros pratos: catro dias de hidratos de carbono (arroz, legumes, pasta ou
patacas) e tres dias de verdura.

Segundos pratos: Catro dias de carne (preferiblemente carnes magras) con
guarnicion de verduras, pataca ou ensalada e tres dias de peixe (1 dia azul, 1 dia
branco) con guarnicion de verduras, pataca ou ensalada. Sobremesa: Froita, lacteos ou
derivados. Todas as comidas iran acompanadas de pan.

2. Elaborarase unha guia de practicas correctas de hixiene e manipulacién dos
alimentos que se destinara a persoa beneficiaria e que sera entregada xunto coa guia
practica de preparacion dos alimentos.

3. A cadea de frio non se interrompera en ningun momento dende a elaboracion
e termoselado dos xantares nas correspondentes barquetas ata a entrega e colocacion
polo persoal do contratista (Consorcio Galego) nos frigorificos de cada unha das
persoas beneficiarias do programa, que deberan atoparse en correcto estado de
funcionamento e refrixeracion.



5. Avaliacion

Anualmente realizarase unha revision xeral dos expedientes abertos, a fin de avaliar o
grao de consecuciéon dos obxectivos e adaptacion as necesidades do programa xantar
na casa, valorando a idoneidade da continuidade da prestacion do servizo.

TiTULO VIII
FINANCIAMENTO DO SERVIZO
Artigo 18.- Financiamento do Servizo

1. O prezo maximo de cada menu diario sera o fixado polo convenio asinado co
Consorcio galego de Servizos de Igualdade e Benestar para a prestacion deste servizo.

2. No seu financiamento participara o Consorcio Galego de Servizos de Igualdade e
Benestar, o Concello de Narén e a persoa beneficiaria a razén de:

Achega da persoa usuaria (26,67%).
Achega do Concello de Narén (26,67%).
Achega da Xunta do Consorcio (46,66%).

3. As persoas beneficiarias abonaran directamente & empresa contratista, por
adiantado, o importe de cada mensualidade, nos (10) dez primeiros dias de cada mes.

4. A empresa adxudicataria emitira factura mensual para cada persoa beneficiaria do
servizo pola cantidade correspondente.

5. Con relacion ao abono anticipado da persoa beneficiaria do correspondente mes, as
incidencias que puidesen xurdir na facturacion mensual tanto en maior ou menor importe
a aboar, procederase a axustar as diferenzas dos importes ou aboados ou pendentes
de aboar no mes inmediatamente seguinte, procedendo a sua regulacion. O Consorcio
supervisara eses importes.

Artigo 19.- Supostos especiais de pagamento
Son supostos especiais de pagamento os seguintes:

a) No caso de que a persoa beneficiaria non aboase por adiantado a parte do prezo que
lle corresponde, o contratista dara conta desta circunstancia inmediatamente ao
Consorcio que podera autorizar a interrupcién da prestacion do servizo.

b) No caso de que se comunique a baixa en tempo e forma establecida, non se aboara
0 servizo durante o periodo de tempo que dure a baixa temporal. No caso de que a
persoa beneficiaria non o comunique en tempo e forma, e se intentasen a entrega dos
menus no seu enderezo, a persoa beneficiaria aboara os menus realizados ata a data
do feito e podera ser obxecto de extincién do servizo.

¢) No suposto de baixas que non se comunicaron no tempo e forma establecida por
motivos de forza maior (falecemento, hospitalizacion, etc.) acreditadas
documentalmente, o importe do servizo aboarase polo Consorcio.

d) Os xantares que non se puideron entregar como consecuencia da ausencia do seu
domicilio, ou no segundo domicilio indicado por parte da persoa beneficiaria, por causas



imputables a persoa, facturaranse na sua integridade directamente a persoa beneficiaria
do servizo.

e) No caso de que a empresa que resulte adxudicataria efectuase a entrega fora da
franxa horaria fixada para a entrega a persoa beneficiaria, e o servizo non fose recibido
por esta, non podera ser facturado o devandito servizo.

f) Con relacién ao abono anticipado da persoa beneficiaria polos servizos a recibir
durante o correspondente mes, as incidencias que puidesen xurdir na facturacion
mensual tanto en maior ou menor importe a abonar, procederase a axustar as diferenzas
dos importes abonados ou pendentes de abonar no mes inmediato seguinte,
procedendo a sua regularizacion.

DISPOSICION ADICIONAL PRIMEIRA

Para todo o non previsto neste regulamento estarase ao disposto no convenio asinado
entre o Concello de Narén e o Consorcio Galego, e no non previsto neste, acudirase a
normativa que resulte de aplicacion.

A Alcaldia Presidencia, ou 6rgano en quen delegue, estara facultada para ditar cantas
instrucidons resulten precisas para a adecuada interpretacions, desenvolvemento e
aplicacion desta ordenanza.

DISPOSICION ADICIONAL SEGUNDA

O responsable do tratamento dos datos que consten no expediente municipal de
solicitude do servizo “Xantar na Casa” € o Concello de Nardn. Os datos incorporaranse
a correspondente actividade de tratamento denominada “Programas” e seran tratados
coa finalidade especifica da prestacion do servizo, de conformidade coa regulacion
establecida no Regulamento (UE) 2016/679 do Parlamento Europeo e do Consello,
sobre proteccion de datos de caracter persoal, na Lei organica 3/2018, de 5 de
decembro, de proteccion de datos persoais e garantia dos dereitos dixitais e demais
disposiciéns de aplicacion.

A lexitimacion do tratamento esta baseada no consentimento manifestado coa solicitude
de participacion das persoas interesadas neste servizo.

O prazo de conservacion dos datos dependera do especificado para cada tratamento
de datos persoais ou o0s que legalmente sexan de obrigado cumprimento.

Os datos solicitados seran obxecto de cesién ao Consorcio Galego de Servizos de
Igualdade e Benestar, que é o organismo co que o Concello asinou un convenio de
colaboracién para o desenvolvemento do programa Xantar na Casa no Concello de
Narén. As demais posibles cesions de datos faranse, de ser o caso, previo
consentimento da persoa interesada ou de acordo co previsto na citada lexislacion.

As persoas cuxos datos persoais sexan tratados polo Concello de Narén poderan
exercitar os dereitos de acceso, rectificacion, supresion, oposicién, limitacion do
tratamento e portabilidade, asi como a oponerse a toma de decisidéns individuais
automatizadas, incluida a elaboracién de perfis, na forma prevista na lexislacion vixente
sobre a materia, ante o responsable do tratamento dos datos (Concello de Narén).
Tamén poderan exercitar os seus dereitos ante o Delegado de Proteccién de Datos do
Concello no enderezo electronico dpd@concellodeNaréon.qgal.

Asi mesmo, poderan exercitar os mesmos dereitos ante o responsable do tratamento
destes datos designado polo Consorcio Galego de Servizos de Igualdade e Benestar ou
6rgano que corresponda da Xunta de Galicia.

DISPOSICION ADICIONAL TERCEIRA

A relacion do Consorcio Galego de Igualdade e Benestar co Concello de Narén, asi
como a imaxe corporativa a empregar tanto polo persoal como nos medios cos que se
presta o servizo rexeranse segundo as condicions e termos asinados no Convenio.

DISPOSICION DERRADEIRA

Este regulamento entrara en vigor unha vez sexa aprobada definitivamente e publicada
integramente no Boletin Oficial da Provincia da Coruna, de conformidade co establecido
no artigo 70.2 da Lei 7/1985, do 2 de abril, reguladora das bases de réxime local, e
transcorra o prazo de 15 dias habiles previsto no artigo 65.2 do mesmo texto legal,
permanecendo en vigor ata a sua modificacién ou derrogacion.

ANEXOS

- Anexo l.- Solicitude do Programa Xantar na casa

- Anexo Il.- Informe de saude

- Anexo lll.- Domiciliacién bancaria do servizo Xantar na Casa

- Anexo V.- Compromiso contrato das persoas beneficiarias do servizo Xantar na
Casa

- Anexo V.- Informe social Xantar na Casa

- Anexo VI.- Proposta de Alta de persoas beneficiarias do servizo Xantar na Casa

- Anexo VII.- Solicitude de baixa do servizo Xantar na Casa

- Anexo VIIl.- Solicitude de baixa temporal do servizo Xantar na Casa

- Anexo IX.- Comunicacion de modificacion de informacién substancial referida as
persoas usuarias



